














ABSTRAK 

Projek ini adalah berkenaan realiti maya Rumah Contoh Banglo 
Tropical bagi Metacorp Bhd. Ini adalah aplikasi 'walkthrough' 3D bagi 
banglo setingkat merujuk kepada Rumah Contoh Banglo Tropical yang 
terletak di Taman Tasek Utama, Ayer Keroh, Melaka. Tujuan pembangunan 
projek ini adalah sebagai usaha mempromosikan dan memperkenalkan 
penjualan rumah kepada setiap pelanggan, samada tempatan mahupun 
antarabangsa. Ia adalah kaedah yang boleh digunakan bagi pihak pemaju 
Metacorp sendiri sebagai elemen untuk menarik pelanggan dan di sam ping 
memudahkan pelanggan. Terdapat beberapa masalah yang wujud 
menggunakan Rumah Contoh sebagai medium untuk mempromosikan rumah 
seperti kesesakan, keletihan,jarak dan lain-lain. Walau bagaimanapun, 
dengan menggunakan Rumah Contoh realiti maya, pelanggan hanya perlu 
melihat rumah melalui internet menggunakan teknologi maya yang mana 
ianya menyerupai persekitaran sebenar. Kepentingan kajian ini adalah untuk 
membangunkan produk yang berkualiti tinggi dalam aplikasi 3D untuk 
memperkenalkan kegunaannya kepada orang ramai di samping membantu 
pemaju dalam penjualan rumah. Terdapat pelbagai kaedah digunakan bagi 
menganalisa keperluan projek ini seperti pemerhatian, temubual, 
pengumpulan data dan soal selidik. Ini diperlukan kerana tinjauan dari 
responden dan tempat kajian penting untuk mendapatkan maklumat berkenaan 
pandangan dan cadangan bagi memudahkan proses pembangunan. Aplikasi 
'walkthrough' 3D ini merangkumi 3 modul seperti pilihan 'walkthrough' , di 
mana pengguna boleh bermula dari pintu depan. Manakala pilihan kedua 
ialah persekitaran bilik,di mana pengguna juga boleh berada di dalam mana
mana bilik yang dipilih dan yang terakhir adalah peta panduan, yang akan 
mengelakkan pengguna sesat sewaktu melawat. Semoga aplikasi realiti maya 
bagi Rumah Contoh ini mempunyai potensi dan pasaran yang bagus di masa 
akan datang. 

